ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-Ի N  730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1.  Կարգավորման ենթակա ոլորտի կամ խնդրի սահմանումը
 Հայաստանի Հանրապետության կառավարության 2019 թվականի հունիսի 6-ի N  730-Ն որոշման (այսուհետ՝ Որոշում) հավելվածներով (այսուհետ՝ Հավելված) սահմանված են տեխնիկական կանոնակարգերի, թանկարժեք մետաղների հարգորոշման և հարգադրոշման, չափումների միասնականության ոլորտներում Հայաստանի Հանրապետության շուկայի վերահսկողության տեսչական մարմնի (այսուհետ՝ տեսչական մարմին) կողմից ստուգումներ անցկացնելու ժամանակ կիրառվող ստուգաթերթը: Տեսչական մարմնի կողմից ստուգումներ իրականացնելիս` հանդիպում են իրավիճակներ, երբ ակնադիտական և փաստաթղթային եղանակներով ստուգման արդյունքում խախտումներ չեն հայտնաբերվում, սակայն օբյեկտիվ կասկածներ են ի հայտ գալիս, որ նշված չափման միջոցը չի համապատասխանում չափագիտական կանոններին կամ ոչ պարենային արտադրանքը չի համապատասխանում տեխնիկական կանոնակարգերով սահմանված անվտանգության պահանջներին:
Որոշման 12-րդ հավելվածով սահմանված է օծանելիքակոսմետիկական արտադրանքի անվտանգության մասին ստուգաթերթը՝ հիմք ընդունելով Մաքսային միության հանձնաժողովի 2011 թվականի սեպտեմբերի 23-ի N 799 որոշմամբ հաստատված ՄՄ ՏԿ 009/2011 կանոնակարգի պահանջները, որտեղ, սակայն, նախատեսված չէ այդ արտադրանքներին ներկայացվող պահանջների համապատասխանությունը փորձաքննությամբ ստուգելու հնարավորությունը:

2. Առկա իրավիճակը 
Որոշման 12-րդ հավելվածով սահմանված է օծանելիքակոսմետիկական արտադրանքի անվտանգության մասին ստուգաթերթը՝ հիմք ընդունելով Մաքսային միության հանձնաժողովի 2011 թվականի սեպտեմբերի 23-ի N 799 որոշմամբ հաստատված ՄՄ ՏԿ 009/2011 կանոնակարգի պահանջները, որտեղ, սակայն, նախատեսված չէ այդ արտադրանքներին ներկայացվող պահանջների համապատասխանությունը փորձաքննությամբ ստուգելու հնարավորությունը: Նմանօրինակ իրավիճակ է նաև մի շարք այլ ոչ պարենային արտադրանքների ոլորտներում:      
[bookmark: _GoBack]        Չափումների միասնականության ապահովման նպատակով ստուգումները ստուգաթերթով անցկացնելիս` տեսչական մարմինը ստուգում է, թե արդյոք օգտագործվող օրենսդրական չափագիտական հսկողության ենթակա չափման միջոցները և շուկայահանված սոցիալական և կենսական կարևոր նշանակություն ունեցող չափման միջոցները ստուգաչափված են, իսկ ստուգաչափված լինելու դեպքում արդյոք ստուգաչափման դրոշմը վնասված չէ: Որպես նշված հարցերի ստուգման եղանակ սահմանված է տեսազննումը և փաստաթղթային ստուգումը:
Տեսչական մարմնի կողմից չափագիտական կանոնների պահպանման նկատմամբ վերահսկողություն իրականացնելիս հաճախ հանդիպում են դեպքեր, երբ մասնավորապես հեղուկ վառելիքի չափիչ սարքի վերաբերյալ ստացվում են բողոք-դիմումներ այն մասին, որ տնտեսավարողը հեղուկ վառելիքը թերլցումով է վաճառել՝ պատճառելով նյութական վնաս, իսկ գործող կարգով ստուգում իրականացնելիս՝ պարզվում է, որ նշված չափիչ սարքը սահմանված կարգով ստուգաչափված է, սակայն այլ ստուգաչափված տարայի հետ համեմատության արդյունքում արձանագրվում են անհամապատասխանություններ:
Համաձայն «Չափումների միասնականության ապահովման մասին» ՀՀ օրենքի (այսուհետ՝ Օրենք) 19-րդ հոդվածի 1-ին մասի՝  չափման միջոցների չափագիտական բնութագրերը որոշելու նպատակով իրականացվում է չափման միջոցի փորձաքննություն:
Նախագծով նախատեսվում է տեսչական մարմնի կողմից չափագիտական նորմերի պահպանության նկատմամբ վերահսկողության շրջանակներում, ըստ անհրաժեշտության, ստուգվող չափիչ սարքը ենթարկել փորձաքննության, և այդ նպատակով նախագծով առաջարկվում է հավելվածում որպես ստուգման եղանակ ավելացնել նաև չափիչ սարքի փորձաքննությունը:
Համաձայն Օրենքի 13-րդ հոդվածի, 15-րդ հոդվածի 1-ին մասի, 16-րդ հոդվածի 1-ին մասի, 19-րդ հոդվածի՝ արգելվում է տեսակը չհաստատված և չստուգաչափված օրենսդրական չափագիտական հսկողության ենթակա չափման միջոցների իրացումը և շահագործումը, և այդ նպատակով նախագծով առաջարկվող ստուգաթերթը խմբագրվել է՝ հարցերը և հարցի համար հիմք հանդիսացող իրավական նորմի հղումները համապատասխանեցնելով Օրենքին:
Որոշման 12-րդ հավելվածով սահմանված է օծանելիքակոսմետիկական արտադրանքի անվտանգության մասին ստուգաթերթը՝ հիմք ընդունելով Մաքսային միության հանձնաժողովի 2011 թվականի սեպտեմբերի 23-ի N 799 որոշմամբ հաստատված ՄՄ ՏԿ 009/2011 կանոնակարգի պահանջները, որտեղ, սակայն, նախատեսված չէ այդ արտադրանքներին ներկայացվող պահանջների համապատասխանությունը փորձաքննությամբ ստուգելու հնարավորությունը: Նմանօրինակ իրավիճակ է նաև մի շարք այլ ոչ պարենային արտադրանքների ոլորտներում:

            
3. Կարգավորման նպատակը և ակնկալվող արդյունքը
Նախագծի ընդունման նպատակն է ապահովել օրենսդրական հիմքեր չափագիտական հսկողության ենթակա չափման միջոցների իրացման և շահագործման, մի շարք ոլորտներում (օծանելիքակոսմետիկական արտադրանք՝ այդ թվում ախտահանիչ միջոցներ (ալկոգելեր), խաղալիքներ, քսանյութեր, յուղեր և հատուկ հեղուկներ,  մակերևութաակտիվ միջոցներ և մակերևութաակտիվ նյութեր պարունակող լվացող ու մաքրող միջոցներ, ցեմենտներ) տեխնիկական կանոնակարգերի պահանջների նկատմամբ պատշաճ վերահսկողություն՝ անհրաժեշտության դեպքում իրականացնելով փորձաքննություն իրականացնելու համար, որի արդյուքնում կբարձրանա իրականացվող  վերահսկողություն արդյունավետությունը:

      4.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի կողմից:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-Ի N  730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


«Հայաստանի Հանրապետության կառավարության 2019 թվականի հունիսի 6-ի N  730-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈՒՆԻՍԻ 6-Ի N  730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


 «Հայաստանի Հանրապետության կառավարության 2019 թվականի հունիսի 6-ի N  730-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի  ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում:

